
	Midsund kommune


	Møteinnkalling


	Utval:
	Formannskapet

	Møtestad:
	Kommunehuset

	Dato:
	10.11.2009

	Tid:
	13:00


Forfall må meldast til utvalssekretær på telefon 71 27 05 00 som syt for innkalling av varamedlemmer. Varamedlemmer møter etter nærare melding.

Representant frå krisesenteret Ingrid Horsgård vil informere om ny krisesenterlov og byggeprosjekt

	Medlemskap i Nettverk for kystkommuner

	Midsund kommune

Teknisk
	Arkivsak:
2009/573-1
Arkiv:

Saksbeh:
Inge Rakvåg
Dato:
30.10.2009


Saksframlegg


Husleigesatsar 2010 - Omsorgsbustadar 300 og 500 serien, Fjordstua og Lønn



	Utvalsak
	Utval
	Møtedato

	09/9
	Kommunalt råd for funksjonshemma
	09.11.2009

	09/15
	Eldrerådet
	09.11.2009

	09/72
	Formannskapet
	10.11.2009

	
	Kommunestyret
	


Forslag til vedtak:

1. Midsund kommune vedtek å dei nye husleigesatsane (tabell)  for 2010. 

2. Husleiga i åra framover frå 2011 blir regulert etter Midsund kommune sin prisstigning for kvart år.

---slutt på tilråding---

Saksutgreiing:

Administrasjonen har sett på husleiga til Omsorgsbustadar 300 serien , 8 bustadar (dei som er fast i sjukeheimen) og 500 serien, 8 bustadar (dei som står  vest for sjukeheimen), Fjordstua 4 bustadar (+ 2 bustadar som ikkje er oppussa) og Lønn 3 bustadar.

Dei som har arbeida med dette er leiar Heimetenesta/Butenesta , Eva Tangen (bustøtte)  og teknisk sjef.

Mål med gjennomgangen : Tilpassing til gjengs leie i Midsund, samt lokale tilpassingar mellom kategoriane.

Alle leietakarane er varsla med brev om gjennomgangen og evt. auke i husleiga.

Vurdering: 

Husleiga er forandra og justert etter  kvadratmeterpris, lokale omsyn og gjengs husleige i Midsund.

Tabell ny husleige 2010.

	Bygg
	Areal m2
	Husleige 2010. kr pr. mnd
	Husleige 2009

kr pr. mnd 
	Auke/minking pr. mnd

inkl. prisstigning  på 3,1 %

	300 serien
	71
	6190
	5496
	694

	500 serien
	56
	5980
	5496
	484

	Fjordstua
	33
	4850
	5496
	- 646

	Lønn
	2 x 84 

1x  98
	6190
	5496
	694


Foreslår at husleiga blir  som i tabell for 2010.


Økonomiske / administrative konsekvensar:

 Ingen adm. konsekvensar

	Geir Göncz
	Inge Rakvåg

	rådmann
	Teknisk sjef




Vedlegg (prenta):  ingen


Vedlegg (uprenta): Mappe


Særutskrift går til: Teknisk og  Heimetenesta/Butenesta 

	Midsund kommune

Rådmannen
	Arkivsak:
2009/578-1
Arkiv:

Saksbeh:
Geir J. Göncz
Dato:
02.11.2009


Saksframlegg


Medlemskap i Nettverk for kystkommuner



	Utvalsak
	Utval
	Møtedato

	09/73
	Formannskapet
	10.11.2009


Forslag til vedtak:

Midsund kommune blir medlem i Nettverk for kystkommunar

---slutt på tilråding---

Saksutgreiing:

Nystifta Nettverk for kystkommunar (NFK) har i brev kontakta kommunar langs kysten med oppfordring om medlemskap i nettverket.

I vedtekter for NFK går det fram at formålet er å ivareta kystkommunars interesser i høve lokal forvaltning av sjø- og kystsona.

Nokre av sakene som er aktuelle:

· oljevernberedskap

· redningsteneste til sjøs

· plan- og bygningsloven

· samarbeid med andre interesseorganisasjonar, t.d. vindkraft

· omfordeling av inntekter frå konsesjonar på fiskeoppdrett

· produksjonsavgift på oppdrettsnæringa

Vurdering: 

Som utprega kystkommune ser rådmannen at Midsund kommune har felles interesseområde som Nettverk for kystkommunar vil arbeide med. Rådmannen vurderer det som nyttig å delta i eit fellesskap som omfattar så sentrale utfordringar for Midsund.

Økonomiske / administrative konsekvensar:
Medlemskontingent er satt til eit grunnbeløp på kr 5000, pluss 2 kr pr innbyggar. For Midsund kommune vil dette innebere kr. 8844, som vert å dekke inn under ansvar politisk aktivitet og blir å innarbeide i budsjett 2010.


Vedlegg:

· brev frå styreleiar i NFK

· pressemelding

· vedtekter for Nettverk for kystkommunar

	Geir J. Göncz
	

	Rådmann
	




Vedlegg (prenta):  


Vedlegg (uprenta):


Særutskrift går til:

	Midsund kommune

Heimebasert omsorg
	Arkivsak:
2009/581-1
Arkiv:

Saksbeh:
Leif Arne Lagesen
Dato:
03.11.2009


Saksframlegg


Kjøp av nytt aktivitetssenter for Butenesta, "Istad-bygget", Rakvåg., Rakvåg – Nytt aktivitetssenter for Butenesta



	Utvalsak
	Utval
	Møtedato

	
	Kommunalt råd for funksjonshemma
	

	09/74
	Formannskapet
	10.11.2009

	
	Kommunestyret
	


Forslag til vedtak:

1. Midsund kommune kjøper ”Istad bygget”, Rakvåg, innafor ei ytre investeringsramme på kr. 2 500 000,-

2. Det vert inngått framleigeavtale med Istad AS i 5 år for kr. 100 000,-

3. Aktivitetssenteret ”Eik” seljast

---slutt på tilråding---

Saksutgreiing:

I Midsund kommune sitt investeringsbudsjett for 2009 er det lagt inn 1,5 millionar til kjøp av nytt aktivitetssenter i Butenesta.

Kommunestyret fatta følgjande vedtak den 14.06.07, sak 07/45 (dei 4 første punkta som gjeld aktivitetssenter)

1. Det vert planlagt og bygd eit nytt, samlokalisert bukollektiv som gir tilbod til 6 personar. Plan- og byggeprosessen skal igangsettast snarast råd, med sikt på at bustadene kan ferdigstillast i 2008.

2. Nytt aktivitetssenter skal planleggast i same prosess.

3. Samlokaliserte bustader skal gi ei innsparing på 2,5 årsverk i forhold til dagens driftsopplegg (juni 2007).

4. Dei nye bustadane skal samlokaliserast og plasserast på området ved ”Kolbeingjerdet”. Nytt aktivitetssenter blir planlagt i tilknyting til nye bustader.

I saksframlegget til denne saka vart følgjande beskrive:

Nytt aktivitetssenter for Butenesta:

Dersom det blir vedtatt å investere i nytt aktivitetssenter for butenesta, må det vere ein føresetnad at drifta av denne delen av butenesta kan gjerast billigare, t.d. ved at når fleire brukarar er der samstundes på dagtid, så kan personalressursane òg utnyttast betre.

Vidare beskrives at Dagsenteret Eik bør seljas og nytt dagsenter etablerast, gjerne i samarbeid med andre føremål.

Eit nytt aktivitetssenter vil auke moglegheitene for betre og fleire aktivitetar og kunne ta oppdrag som også vil kunne gi inntekt til drift av aktivitetssenteret. Det bør byggast i eit område som tek omsyn til omgivnadane, men også kunne nyttast av andre på kveldar og helg. Her vil ein kunne utnytte ressursane på ein betre måte. Gjemnes kommune har klart å få til eit aktivitetssenter som gjev mange meiningsfulle oppgåver i kvardagen. Det å kunne produsere noko er stort også for denne gruppa. Modellen frå Gjemnes, med å integrere både aktivitet, produksjon, kvile, trening, skule og kantine vil vere både utviklande og gi reduserte kostnader på drift, må også kunne gjennomførast. 

Ein har sett på ”Istadbygget” i Rakvåg som eit mogleg alternativ til aktivitetssenter. Bygget er i utgangspunktet til sals. Dette er også eit alternativ, men det vil medføre transport til og frå. Det igjen betyr at ein må få til samkjøring for å kunne klare dette innanfor tenkte ressursar.

Det er ei kjent sak at aktivitetssenteret ”Eik” vart midlertidig etablert i 1994 og at bygget er i dårleg forfatning. I tillegg er ikkje dette bygget regulert for den aktiviteten som drives, det er framleis regulert til bustadformål. 

Leiar for butenesta, saman med konstituert rådmann Frank Westad, var på møte med representantar for I stad Kraft 17.12.08.

Dei la då fram styret si innstilling som var at ”dei ikkje måtte selje, men for den rette prisen vil dei selje til Midsund kommune”. Prisen dei hadde satt var kr. 1 850 000,-.

Slik vil kjøp av Istad-bygget bli noko høgare enn ramma som er lagt inn i investeringsbudsjettet. 

Leiar, saman med rådmannen, hadde nytt møte med representantar for Istad 01.10.09. Der bekrefta dei at kjøpekontrakten på kr. 1 850 000,- er forslaget, men at dei ønskjer å leie noko areal til lagring.

Teknisk sjef, Magne Opstad, konstituert rådmann og underteikna var på synfaring i ”Istad-bygget”.

Inntrykk etter synfaringa er at bygget gir mange moglegheiter med tanke på arbeid/aktivitetar. 

Før ein kan sette i gang med drift av aktivitetssenter vil det kome kostnadar knytt til nødvendige endringar inne i bygget, mellom anna handikap wc, dører som må bli større, eit par veggar som må takast ned osv. Varmepumper bør installerast. Bygget vart i hovudsak bygd i 1980 og treng, som alle andre bygg, vedlikehald.

Vurdering: 

Investering i dette bygget vil kome i staden for tidlegare vedtak om nytt aktivitetssenter blir planlagt i tilknyting til nye bustader.

For å delfinansiere dette seljast ”Eik”. Kommunestyret har lagt inn eit sal på kr. 500 000,- for denne eigedomen. Vidare må ein orientere seg om mogleg tilskott til slike bygg. Resten av kostnaden finansierast med lån.

For å forsvare låneopptak og drift av ”Istad bygget” må aktivitetane leggast om til arbeid/aktivitetar som gir inntekter.



Økonomiske / administrative konsekvensar:

 
Med kjøpesum, omgjering, oppmåling, installering av varmepumper, tinglysningsgebyr med vidare, føreslår ein ei total ytre investeringsramme på kr. 2 500 000,-.

Istad AS ønskjer å disponere deler av bygget. Dette er skissert anten med framleige på 

kr. 24 000,- per år eller ein 5 års bruksrett til ein pris av kr. 100.000,-.

Ein legg ”Eik” ut for sal, der ein håper å kunne nå målet frå kommunestyret på kr. 500 000,-. Det vil gå i fråtrekk på investeringa.

	Geir Göncz
	Leif Arne Lagesen

	rådmann
	Einingsleiar




Vedlegg (prenta):  


Vedlegg (uprenta):


Særutskrift går til:


